
SUĠĠERIMENTI
Il-Kumitat għall-Affarijiet Ekonomiċi u Monetarji jistieden lill-Kumitat għall-Affarijiet Legali, bħala l-Kumitat responsabbli, sabiex jinkorpora s-suġġerimenti li ġejjin fil-mozzjoni għal riżoluzzjoni li se jadotta:
1.
Waqt li jfakkar fir-riżoluzzjoni dwar l-istandards internazzjonali tar-rapportaġġ finanzjarju (IFRS) u l-governanza ta' Bord Internazzjonali ta' l-Istandards tal-Kontabilità, li fih il-Parlament ta l-fehmiet tiegħu dwar il-qagħda ta' l-SMEs Ewropej rigward l-IFRS; 
2.
Jappoġġja l-fatt li tiġi ssimplifikata l-liġi tal-kumpaniji, speċjalment fl-interessi ta' l-SMEs, imma jenfasizza li simplifikazzjoni bħal din għandha tikkunsidra l-interessi tal-partijiet involuti kollha, inklużi l-investituri, is-sidien, il-kredituri, l-impjegati u l-awtoritajiet pubbliċi; jenfasizza li s-simplifikazzjoni m'għandhiex tnaqqar id-drittijiet legali tal-partijiet involuti;

3.
Jenfasizza li, fil-kuntest tal-proċedura tas-simplifikazzjoni, sakemm din tirrikjedi li jsir tibdil kbir fil-miżuri eżistenti, jeħtieġ li jsir studju każ b'każ u li jiġu ppreżentati proposti bbażati fuq evalwazzjonijiet ta' l-impatt lin jkunu dettaljati, newtrali u fil-fond, l-aktar fejn jidħlu l-intrapriżi medji, żgħar u mikro, bil-ħsieb li tinkiseb is-simplifikazzjoni filwaqt li tiġi żgurata ċ-ċertezza legali u jinżamm l-acquis Komunitarju fis-suq intern kollu, waqt li tiġi żgurata l-konsistenza mal-proċessi ta' armonizzazzjoni fis-seħħ fir-rigward tar-rappurtaġġ finanzjarju u tal-verifika;

4.
Jirrakkomanda l-koordinazzjoni bejn l-awtoritajiet fiskali ta' l-Istati Membri sabiex l-informazzjoni mitluba mill-intrapriżi tiġi standardizzata bil-għan li l-affarijiet jiġu ssimplifikati;

5.
Jappoġġja s-simplifikazzjoni tar-regoli tal-kontabilità għall-kumpaniji li mhumiex ikkwotati, imma jixtieq li jinżammu r-rekwiżiti ta' trasparenza għall-kumpaniji kollha ta' responsabilità limitata; jissuġġerixxi li l-eżenzjonijiet għall-SMEs u għall-mikroentitajiet għandhom jiffukaw fuq it-tnaqqis tal-piżijiet u ta' l-ispejjeż amministrattivi imma m'għandhomx jipperikolaw il-ħtieġa ġustifikabbli għall-informazzjoni u l-aċċess għal opportunitajiet finanzjarji; iħeġġeġ il-qsim ta' l-aħjar prattiki dwar is-simplifikazzjoni u l-implimentazzjoni tar-regoli ta' l-UE;

6.
Jenfasizza li t-tnaqqis tal-piżijiet amministrattivi għandu jsir permezz tal-modernizzazzjoni tar-regoli dwar il-pubblikazzjoni u bl-użu tal-mezzi elettroniċi tat-tqassim;

7.
Huwa tal-fehma li t-twaqqif ta' Bażi Fiskali Korporattiva Komuni u Konsolidata (CCCTB) jagħmel l-istatut Ewropew tal-kumpaniji aktar utli u effettiv;

8.
Jilqa' b'sodisfazzjon il-proposta tal-Kummissjoni biex tiġi ssimplifikata l-proċedura għall-adattament tal-limiti tad-daqs minimu; jissuġġerixxi li l-perjodi ta' tranżizzjoni għall-ħtiġijiet ta' rappurtaġġ ta' kumpaniji li jkunu akbar mil-limiti tad-daqs minimu, għandu jkun ta' sentejn; jirrakkomanda li perjodi ta' tranżizzjoni simili għandhom jiġu introdotti għall-kumpaniji li jibdlu l-istatus legali (pereżempju meta kumpanija kkwotata ma tibqax irreġistrata jew tinbidel minn responsabilità limitata għal responsabilità illimitata) sabiex jiġi żgurat li għallinqas sa sentejn wara l-bidla, tibqa' tiġi ppubblikata dejta komparabbli;

9.
Jenfasizza r-rilevanza tad-Direttiva dwar it-Trasparenza
, imma jitlob lill-Kummissjoni sabiex tanalizza jekk l-implimentazzjoni tagħha wasslitx għal żieda ta' rekwiżiti mhux previsti ("gold plating") mill-Istati Membri;

10.
Jenfasizza li l-emendi ta' l-2006 għar-regoli tal-kontabilità ta' l-UE jitolbu, fost l-oħrajn, dikjarazzjoni dwar it-tmexxija korporattiva u mod li jiżvela aħjar l-arranġamenti li ma jkunux jidhru fuq il-karta tal-bilanċ ta' kumpaniji kkwotati; ifakkar li d-data ta' skadenza għat-traspożizzjoni ta' dawn ir-regoli hi l-5 ta' Settembru 2008; jinkoraġġixxi applikazzjoni bikrija tar-regoli mill-Istati Membri;  jitlob lill-Kummissjoni sabiex timpenja ruħha ma' l-IASB (International Accounting Standards Board) ħalli ttejjeb aktar l-informazzjoni tad-dikjarazzjoni finanzjarja annwali ta' vetturi li ma jkunux jidhru fuq il-karta tal-bilanċ;

11.
Jaqbel li għandha ssir aktar faċli għall-kumpaniji li jirreġistraw u jippreparaw, jippreżentaw u jippubblikaw informazzjoni statutorja; jirrakkomanda li l-preparazzjoni, il-preżentazzjoni u l-pubblikazzjoni ta' informazzjoni statutorja għandha ssir elettronikament f'Reġistru tan-Negozju interoperabbli; jippromwovi bil-qawwa l-użu ta' teknoloġija ġdida bħal ma hi l-XBRL; jenfasizza li informazzjoni bħal din għandha tkun aċċessibbli faċilment għall-investituri, għall-kredituri, għall-impjegati u għall-awtoritajiet pubbliċi fl-Unjoni Ewropea kollha;

12.
Iqis li l-entrati differiti tat-taxxa fil-karta tal-bilanċ huma piż kbir ħafna fuq l-SMEs, u ma jagħtu l-ebda tagħrif ta' valur rikonoxxibbli lil dawk li jeżaminaw il-kontijiet annwali; għalhekk jipproponi li jitneħħew, sakemm l-indikazzjonijiet dwar obbligi differiti tat-taxxa jibqgħu parti mid-dikjarazzjonijiet ta' l-awdituri; 
13.
Jirrakkomanda l-applikazzjoni tal-prinċipju ta' "darba biss" sabiex l-intrapriżi ma jkollhomx għalfejn jgħaddu l-istess tagħrif aktar minn darba jew lil aktar minn persuna waħda;

14. Jirrakkomanda li jsiru konsultazzjonijiet dwar il-ħtieġa u l-possibilità ta' regolatur tas-servizzi tal-kontabilità u tal-verifika;

�  Id-Direttiva 2001/34/KE tal-Parlament Ewropew u tal-Kunsill tat-28 ta' Mejju 2001 dwar id-dħul ta' titoli fil-lista uffiċjali tal-Borża u dwar l-informazzjoni li għandha tkun ippubblikata dwar dawk it-titoli (ĠU L 184, 6.7.2001, p. 1). 





<PathFdR>AD\710811MT.doc</PathFdR>

PE<NoPE>400.482</NoPE><Version>v03-00</Version>
MT
MT

PE<NoPE>400.482</NoPE><Version>v03-00</Version>
4/5
<PathFdR>AD\710811MT.doc</PathFdR>
MT

<PathFdR>AD\710811MT.doc</PathFdR>
5/5
PE<NoPE>400.482</NoPE><Version>v03-00</Version>

MT


